
Hruaitu

Pawl tinin hruaitu a mamawh a,
hruaitu tur kan thlang thin a, kan
thlanchhuah ten an thawhpui tur mi
an ruat chhuak thin bawk. Hruaitu nih
hi thil awlai a ni lova, a bik takin
tlawmngai pawlah phei chuan a
hautak a, harsatna pawh tam tak
hmachhawn a ngai thin a ni. YMA
huangchhungah phei chuan hruaitu
nih hi thil na mai a ni lo tak zet.

YMA hruaitu nih chuan YMA
thiltum kan chian a ngai hmasa a, he
mi mil hian kan kal em? tih in ennawn
fo pawh a tha hle a ni. YMA hian dan
leh dun pawh a nei a, chungte chu kan
vawng reng tur a ni. Chumi piah
lamah chuan ziak loh dan pawh a la
nei tel zel a, hengte hi kan hre lo a nih
pawhin hriat kan tum tur a ni. Heng
dan leh dun leh YMA kalphungte hi a
la hre ve lote hnenah pawh kan
hrilhhriat zel a tha hle a ni.

Hruaitu nih chuan member-te hma
hruaitu nih a ngai a, a chet hmaa kan
chet chhuah a, an tihtur chanvo lo
hrilh te, an tih tur chinte kan
kawhhmuh te kan tih tur a ni. A bikin
inhmang thar/ kum lama naupang
zawk te ngat phei chu kaihhruai an
ngai em em a ni. Member-te aiin kan
hah a ngai fo thin.

Hruaitu kan nih chuan member-
te rawn phakin kan awm tur a ni.
Tlangnel lote tih tlangnel hi kan
mawhphurhna a ni bawk. Mite an
theihna zawnga YMA an tangkai
theihna kan zawn pawh a tha hle a ni.

YMA hi kan Zosapten kan ram,
kan hnam, kan khawtlang tana min
dinsak a ni tih hria ila, Kohhran nena
kal hrang chi pawh a ni lo. Kohhran
huangchhung atanga tih rem lo thil
te a ti thin mai zawk a ni. Hruaitu kan
nih chuan hengte hi uluk taka chhut
thiam tur a ni. He ram leh hnam chhan
tur hian kan ram hian YMA bak belh
tur a nei chuang lo. YMA kalphung
thlak si lovin mizo takin YMA hian
changkan lam pan zel se. Chu
chuan kan thalaite hi a la hip zel
dawn a ni.

PHEK 2-NA

K‘tﬂ KHAWTHLIR |
ZAWLAIDI
Zawlaidi hi Mizo hnahthlak zinga thil hlu
leh pawimawh tak pakhat a ni a. Mihring
tung chhova kal mipa zingah hian Zawlaidi
neih duh lo an awm a rinawm awm lo ve, ti
ila ka sawi sual ang em le?

Kan Mizo thawnthuah chuan, Zawlaidi
hi 'Hmangaihna Damdawi' emaw 'Love Po-
tion' tiin an sawi fo thin. Thawnthu-a an sawi
danin, Zawlaidi hmang hian an hmangaihte
rilru hneh thei a, a hmangtu chu an va duh
em em theih, niin a sawi.

Kan Mizo thawnthu pakhat a, Lal fapa
hmelchhe lutuk mai Sawngkhara'n Pangzawl
nula hmeltha Chawngvungi a ngaizawng a,
Chawngvungi'n a duh si lo va. Sawngkhara
chuan Zawlaidi 'Choak thlaki rang ek' chu
Buannel ngawpuiah a han la vang vang a,
Chawngvungi te hmunphiah fawngah a tat
ta a. Chawngvungi chuan a kai ta a.

Tichuan, Sawngkhara chu a ngaizawng
taem em mai a. A tawpah an innei thei dawn
ta hram a. Mahse Chawngvungi nu leh pa
ten an duh loh em avangin Sawngkhara te
'Dar huai nei' kher Chawngvungi man atan
an ngen tak avangin a tawpah
Chawngvungi'n a thih phah tih kan hmu a
nih kha.

Sawngkhara Zawlaidi hi a chak bawk
aniang, putar kawng kal lai a enchhin nan a
tat ngawt mai a putar chuan: "Sawnga,
mawng, mawng, mawng," atia, a zui, a zui
mai, anian ti.

Zawlaidi hi hnam tin deuh thaw hian an
lo buaipui a. Hmanlai Greek ho te, Egyptian
ho te, Chinese ho te pawh khan an lo buaipui
nasa fé tawh a ni. Sap ho hian 'Charm’,
'Love potion' te an tih vel hi Zawlaidi sawi
nan hian kan hmang mai pawh a, a nihna
takah chuan Mizovin Zawlaidi kan tih tak hi
chu an phawk chhuak zo chiah lo a ni. Mizo
chuan 'Choak thlaki tial ek’ te 'Saphai siak'
te hi Zawlaidi a ni e, kan ti a. Choak thlaki
tial hi chu a vang khawp awm asin, ‘Ani-
mal/bird encyclopedia’ ah pawh a awm lo
tlat. Saphai siak erawh hi chu khaw chhak
lam ho sawi kan hriat chhawn a nih hmel.

Middle age's vel lai khan Britain lamah
te chuan an buaipui nasa mai a. Witch an
tih, Dawithiam ho khan hnim chi hrang hrang
atang te in hetiang Zawlaidi hi an siam thin
a, sumdawn nan tak te pawn an hmang thin.
Tin, Gypsy ho hian eng eng emaw atangin
an siam a, zawrh an hrat bawk. Heng an

Zawlaidi siam ho hi a ei tura, a ruka telh tur
te, in tura telh tur te, an bungraw kara dah
tur te, tin, anmahni tah tur chi te a ni tlangpui
thin. Puithuna lampang nen a inzawm
tlangpui bawk thin.

China ah khi chuan ramsa ruh eng eng
emaw atang te in an siam thung thin a ni.
Kan thianpa pakhat chuan Chakma ho
puithiam hnenah an Zawlaidi siam dan a va
zir a, a ti ve chhin a, a thawk nép khawp
mai ati.

Burma mi thian pakhat, an puithiam ho
bula sei lian pakhat in Zawlaidi siam dan
chi thum a sawi a, pakhat chu hnim chi hrang
hrang chi 8 chawh pawlh ngai ani a, chumi
chu an thawmhnaw karah emaw, an lukham
hnuaiah emaw dah tur a ni. Tin, a dang leh
pakhat chu Chip (sava) nung lai mei, a
chang atanga siam tur a ni. A dang leh
pakhat chu 'Necromancy' lam rawng a kai
deuh, nausen kum tling lo thi kutzungpui
atanga siam dan a ni. Zawlaidi lem lo an
dawi chi hrang hrang anchhe in lawh dan
te, ramhuai koh chhuah a thunun dan te,
eng eng emaw pawh a sawi teuh nghe nghe
(heng hi chu a hrana sawi rih lo mai ila).

Tichuan, Zawlaidi kan tih hi a lo awm
tak tak reng em tih leh eng tin nge a thawh,
tth hi han sawi dawn ilaa thaawm e.

Mithiam te chuan mipa tana Zawlaidi
tha ber pakhat chu 'Ngaihtuahna' hi a ni
e an tih tlat pek chu. Mipa in a
ngaihtuahna pangngai-a hmeichhia a va
hip theih loh kha eng emaw Zawlaidi anga
ngaih a va pek/tah khan a hmeichhia khan,
amah rawn duh phah sawt tura a va
ngaihna khan a hmeichhe rilru ah khan
eng tin emaw tak in a thluak a 'Brain
wave' kha a va man fuh a, chumi chuan
ama lamah khan a hip tir ta thin ani an ti
tlat mai. Chu ngei chu a ni Don Juan te
ho thuruk an Zawlaidi chu!

Zawlaidi sawi a sawi tel ve ngei ngei
ngai chu Lucky Charm hi a ni tlat mai. Sap
ho te khuan Lucky Charm hi an han ngah
mai mai khawp a : Rabbit foot te, Four leaf
clover te, a dang dang a tam mai. Heng an
neih hi chuan Zawlaidi nei ah an in ngai ve
tlat thin. Tin, an Witch te leh Priest te'n a
eng emaw mal an sawm sak te hi vanneihna
ah an ngai a, hmeichhe lakah chen in
hlawhtlinna pe turah an ngai ve tlat. Kan pi
pu te pawh khan hetianga mal in sawm te
leh eng emaw bik vanneihna atan a 'Charm'’
anga hman an nei ve nual mai.

e D
Editor: Eddie Lalfakzuala (7005269255); Jt. Editor-te: Lalrotluangi Zote, RK Lalmuanpuia, Lalnuntluanga, Vanengmawia
Manager: C. Lallianzuala (9862365843); Asst. Manager-te: Zodingliana, Lalrinchhana, Lalrinawma
Circulation Managers: PB Lalhuapzauva, Samuel Lalhlupuia, Hmingthanzuala, Vanlalrinkima, R. Zodinsanga,
. Zothankhuma, Lalrinchhana, K. Lalmuanpuia )

B Pu Lalneihhlua, ECM chu
chhungkaw thila Bukpuia zin chu a
lo haw leh ta.

B Prof. Joy Lalkhawsparite
nupa, N-Sec. Krismas leh
Kumthar hmanga lo haw chu an
hna thawhna hmun New Delhi-ah
an kal leh ta.

B Pi Lallianchhungi w/o C.
Lalrosanga, N-Sec. Champhai a zin
chu tunkar khan a lo haw.

B Tv. Lalramngheta Ngente s/o H.
Lalmuanpuii, C-Sec. chu a hna
thawhna hmun Mamit-ah akal leh ta.
B PiK.Rochhungi, N-Sec. leh Dr.
K. Ropari, V-Sec. te unau chu in
entirin Guwahati-ah an zin.

B NI. VL. Serafi d/o VL
Zahawma, V-Sec. chu a zirna hmun
Tamil Nadu atangin a lo haw.

B PuRichard Lalsangzela, C-Sec.
te nupa chu an hna thawhna hmun
Khawzawl atangin an lo haw.

B Tv.C. Vanlalnghaka, S-Sec. Fin
Secy. Phuaibuanga zin chu dam takin
alo haw leh ta.

B PuLalremruata Colney, S.Sec
Guwabhati a zin chu dam takin alo
haw leh ta.

B NI. Lalrinliani d/o H.
Lalruatliana, C-Sec. Kum thar
chawlh hmanga lo haw chu a zirna
hmun Indore-ah a kal leh ta.

B Dr. KVL Rochharzela, V-Sec.
chu inentir turin Vellore-ah a zin.

B Dr. Vanlalthlana, bialtu MLA
chu hna pawimawih buaipuiin New
Delhi-ah a zin.

B Pu Lalhruaitluanga, C-Sec.
chhungkaw thila Bukpuia zin chu a
lo haw leh ta.

B PuT. Lalrinmawia te pafa K-
Sec. chu Guwahati-ah thil
pawimawh tiin an zin.

B Pi K. Zomuanpuii w/o Pu RL
David Lalnunfela, S-Sec. Kolkata a
inentir chu a lo haw leh ta.

B Tv. Lalngilneia, K-Sec.,

Pu Paul Lalthawmmawia, C-Sec.,
Tv. Lalhmanngaihzuala, K-Sec.,
Tv. Lallawmzuala, K-Sec.

Tv. Lalthlengkima, S-Sec.,

Tv. Lalhlimpuia, K-Sec. leh

Pu Liankima, T-Sec. te thian ho
sangha mana Tuiriala riakchhuak chu
an lo haw leh ta.

B Tv. Lalremsangas/o Laltanpuia,
C-Sec. chu a hna thawhna hmun
Ladakh lamah a kal leh ta.

B NI Lalzirliani Chinzah d/o C.
Lallawmsanga, N-Sec. chu a hna
thawhna hmun Chicago lamah a kal
leh ta.

Lalduhawma, K- |
~ | /

67 h/o F. N
Hranglawmi, N- ) /
Sec. chu ni > _ “

04.01.2026 dar
11:30 AM khan a
boral a, aruang hi | : ,
lumen ani a, atuk ni W l
05.01.2026 chhun
dar 12:00 ah Ramhlun North Thlanmual,
Zemabawk ah vuiliam ani.

Lusun khawhar chhungte thlamuantu
Pathianin vengin awmpui mawlh rawh se.

DamLo

B Pu PB. Lalzuithanga, V-Sec. chu
Ebenezer Hospital-ah natna hrang hrang
vangin en kawl mek a ni.

B Pu Saidinga Sailo, T-Sec. chu Synod Hos-
pital, Durtlang ah natna hrang hrang vangin
enkawl mek ani.

B Pi Lalmalsawmi m/o K. Ramengmawia,
S-Sec. Civil Hospital, Aizawl aawm chu a
lo chhuak leh ta.

M Pi Rozamliani w/o Lalnunsiama, V-Sec.
chu awmvel vangin in lamah enkawl mek a
ni.

B Pi K. Rozami w/o Thanchunga (L), N-
Sec. chu thawhah leh BP sang thei lo avangin
Ebenezer Hospital-ah enkawl mek a ni.
(ICU atangin cabin-ah sawn a ni)

B Pu Lalrindika, K-Sec. chu Nazareth
Hospital-ah enkawl mek a ni.

B Pu Joseph Ngursailova, S-Sec. chu
natna hrang hrang avangin Nazareth Hos-
pital-ah enkawl mek a ni.

B Pi Sumkungi w/o P. Thangchhuaka,
V-Sec. chu awmvel avangin in lamah
enkawl mek a ni. (Issue hmasaah hming
tihsual palh avangin thupha kan chawi
e. -Ed)

B Tv. Lalengkima s/o Samuela, K-
Sec.natna hrang hrang vangin Nazareth Hos-
pital ah aawm.

B Tv.Josiah VL. Awmawia s/o Ben-
jamin Lalduhawma, N-Sec. chu
Nazareth Hospital atangin dam takin a
lo chhuak leh ta.

B Abraham Lalawmpuia s/o Raymond
Lallungawia, V-Sec. chu Ebenezer Hospi-
tal-a a tonsil zai chu in lama inenkawl
chhunzawm turin a lo chhuak.

B PuMalsawmthara, K-Sec. chu in lamah
enkawl chhunzawm zel niin that lam a pan
vezele.

B Pu Lalramchhana, K-Sec. chu natna
hrang hrang avangin in lamah enkawl
chhunzawm zel ani.

B Dr. Lalrintluangi d/o Upa H. Lalrinawma,
C-Sec. chuan Christian Medical College,
Ludhiana atangin MD (Paediatrics) a pass. Dr.
Tluangtei hi Synod Hospital-in MD (Naupang
Specialist) zir tura a tirh a ni.

BPu Vanrammuanpuia leh Pi Mimi Lalmuanpuii
C-Sec. te chuan Ni 03:01:2026 khan Synod
Hospital, Durtlangah fanu an nei thar.

BBetsy Lalrammawii, C-Sec. leh Enosh
Lalhruaizuala te chu ni 06.01.2026 khan
Mission Vengthlang Kohhran Biak Inah an
innei.

m THILDANG

B Ruangchhuak:

1. C. Remmawia, K-75 chuni 3.1.2026 dar 7:15
PM khan ZMC & H, Falkawn ah a boral a, a
ruang hi Pu Lalrochama, Vice President, V-Sec.
te inah chawlhpui a nih hnuah an khua Hnahlan
panpui a ni.

2. Zarzoliana, K-47 chuni 9.1.2026 dar 9:15AM
khan Civil Hospital, Aizawl ah a boral a, aruang
hi Pu V. Lalnunmawia, C-Sec. te in a chawlhpui a
nih hnuah an khua Vanbawng panpui a ni.

B PiZonunsangi w/o C. Lalzahngoa, N-Sec. nu
Lalthanzami chu kar hmasa khan Chanmari West-
ah aboral.

B Pu Lalthlamuana Khiangte te chhungkua chu
an In thar V-Sec. ah an insawn fel ta.

B Pu Ronghinglova, C-Sec. te chhungkua
chu an mahni In Durtlang lamah an insawn
fel ta.

/LO/ HUANNEITE TANATHU LAWMAWM\

Lungchuang Trades chu Directorate of Agriculture &
Farmers' Welfare hnuaia Empanel Supplier Kan nih ang
in a hnuia Huansam khawl (Brushcutter) leh Power Tiller
(Leilehna) te hi ngaihven theih a ni e:

Brushcutter:

1. Husqvarna 321R

2. Husqvarna 331 R/RB (a hnungpuak leh hawl chi)

3. Neptune BC-520

4. Honda GX-35 Neptune BC-99/BPK-99 (4 Stroke a
hnungpuak leh a hawl chi)

Power Tiller (9HP):

1. Neptune NPW-177FE (Petrol Self Start)

2. Neptune NWD-186FE (Diesel Self Start)

3. Husqvarna TF 545D+ (Diesel a pawh nun/Self-Start;
tui pump khawl, buh sengna leh sprayer vuah nghal
theih)

Husqvarna hi Sweden Company tha leh khawvel puma
ber kai niin. Neptune hi India Company rintlak leh Brand
lian zawkte pawh in a an khawl an remkhawmna (OEM)
an ni bawk e.

Tin, kan bungraw supply-ah Company Warranty kum
Khat kan pe bawk e.

Hrechiang duhtan a hnuaia mi ah hian zawhfiah theih
reng a ni:

Lungchuang Trades,
Rambhlun North,
Near Zangena Petrol Pump
Contact: 9436757708

N /

MEIN MIZORAM SE HOON
- H. Lalruatliana, Ex-Editor

Krismas vuakvetah khan tu emaw chuan Siampuii Sailo kha
chu a paltlang mai a, Lalsangzuali Sailo erawh kha chu a paltlang
zo ta lo a ni awm e. “Ngaiteh Kum hlui” hla kher kher hi chu

kha alo paltlang tak tak chiah lo a ni awm e. Engpawhnise, Krismas
leh Kum Thar chu a zo leh ta der mai le.

Krismas hma lawk khan kan thenawm pa bawlhhlawh
bawmah chuan antam kuang a tam thei hle a, a karah an mikhual te
sumo ticket a tel ve leh zeuh thin. Kei ni bawlhhlawh bawmah
erawh chuan Indigo boarding pass kha hnawk tham ve tak a ni. Ka
thenawm pa chuan Violeti te unau pawisa lem atan a tia, a khawm
phei tak kha. Antilia awmna Mumbai khawpui atangin kei leh ka
chhungte kan lo haw miau si a!

He Antilia hi khawvela mimal chenna in man to ber a niin
chhawng 27 lek a ni a. Hna thawk mi 600 zingah hian mizo nula a
awm a, Leithum khawchhuak ngat ani, tlat mai a!. A in hlut zawng
hi US dollar 2 billion vel ani a. Dubai khawpuia khawvela in ropui
ber pawl Burj Khalifa khu US dollar 1.5 billion man vel ani. Antilia
hi US lam firm tha chungchuang Perkins & Will te sak niin a in
chhung cheimawi erawh chu kan khaw pa Shah Rukh Khan nupui
Gauri Khan kuthnu a ni thung. He in ropui hi lirnghing naran sawi
chet mai mai theih loh tura duan a niin 8.0 magnitude velah pawh
chhe lo tura duan a ni. Kan Aizawl khawpui hi 8.0 vela na hian min
han sawi mai se chu kan nasa lo ngawt ang le.

Mahse, he in ropui atanga chil chhak phak lekah hian khawvela
mirethei te chenna hmun zau berte zinga mi Dharavi a awm tlat
thung. Dharavi-ah hian mirethei berh tak tak minuai 15 vel lai an
cheng a. Toilet pakhat hi mi 60 vel ten an intawm thin. Zingkar
inthiar vel chu innghah chhung a rei ve hret maithei e.

Tin, he in ropuia Antilia-ah hian helipad 3 a awm bakah car
ringawt pawh 168 a park theih. Tichuan, chu pa hausa rapthlak
eltiang Ambani chuan a in ropuia zai turin Mizo naupang Esther
Hnamte a sawm a. Chu hunah chuan Indian nula hmanni lawka
Cricket-a champion te sawm an nih bakah Pu Amitab-a te, Shah
Rukh Khan bakah Indian Cricketer lar ho sawm an niin a mawi
tawkin Bollywood lam an tel nual bawk.

Mizo hmeichhe naupang, kum 9 mi lek Esther Hnamte heti
tak maia arawn lar leh mizo te India ram mai ni lo khawvel hmuha
min tihmingthatu hi chawimawiin awm zel teh se. Khatiang khawpa
milian zingah khan zam miah loin a rawn ding chhuak a, “Mein
Mizoram se hoon” a rawn ti a; ka pumin ka za chhuak vek hi a ni
ber e. Ka va han tang tehreng em.

Mumbai khawpuiah kum 4 dawn ka awm ve tar eng mai.
Mizoram hre lo hi ka va tawng tam em. Mawl tak an ni ringawt.
Mumbai khawpuia Uber leh Ola driver zawng zawng te u, celebri-
ties leh politicians zawng zawng te pawh ka huam dawn che u em
ni, Esther Hnamte in, ‘Mein Mizoram se hoon’ a tih kha lo hre vek
ang che u. In zah leh ngaihsan em em, pathian biaka inbiak loh
chauh Ambani-a in ropui Antilia chhung atang ngei khan mizo
naupang duhawmin “Mizoram” tih a sawi khawk rum rum kha in
bengah lo ri nawn awn awn rawh se.

RN YMA CHANCHINBU

\é ADVERTISEMENT )
—

Tui thianghlim tak PHE a quality test thlap, PickUp-in 2,000 litre kan pe
thei reng e. Ramhlun North veng chhung tan discount kan pe e.

Ph: 7005010327 / 9774223462 (10-2)

SP TUI

Tui hna thianghlim, ei leh in tlak, litre 2000 pickup trip kan pe
theie.

Mobile: 9615789047 (-3)

JM SEPTIC TANK SERVICE

Septic tank khat paih fai, comode block, pipe fit, soak pit tha lo
leh a thar pawh kan siam thei reng e. Kan sulhnu a fel fai a,
service hlun leh rintlak kanni e.
Rate: inbiak remna.
Registration: MRS 542
Contact: 9862476439

(10-2)

MAFELA SEPTIC TANK SERVICE

Septic Tank khat paih fai, commode block, pipe fit, soak pit
thar siam engkim kan ti thei e.

Rate: Inbiakremna  Ph: 9233440125 (102

KHIANGTE SEPTIC TANK SERVICE
Septic Tank khat paihfai, Comode Block, Soak pit, Pipe
Fitting, Repair engkim, khur chhung lutin, a neitu te lungawi na
thlap in kan thawk thei e thawk thei e (20-12)
Contact - 9862344971 Bawngkawn South

L.HSEPTIC TANK SERVICE

Septic tank paihfai leh repairing engkim kan thawk thei e.
Kum 17 chuang experience nei kanni e.
Rate:4500 per trip
Ph.6909183193

(30-30)

TLUANGTEA SEPTIC TANK SERVICE

Septic tank khat paih leh repair kan ti thei reng a, rate chu
inbiakremna a ni ang.
Contact: 6033373188/9612376373

Clo Marina: 9436140350 (54

FANAISEPTIC TANK SERVICE
Septic tank paihfai leh repairing engkim kan thawk thei a,
experience tha tak kan nei e. Rate hi INBIAKREMNA  (5.3)
Mb. 9863524969/ 9366506115

VANLALFELA SEPTIC TANK SERVICE

Septic tank paih fai, commode block, pipe, soak pit tha lo leh
a thar pawh kan siam theih reng e. Kan silhnu a felfai a,
service hlun leh rin tlak kan ni e. Hmanrua engkim kan
intodelh bakah kan rate a tlawm.

Contact: 9436199884 (10-6)

PUIASEPTIC TANK SERVICE

Septic tank paihfai, commode block, pipe, commode fitting,
soak pit leh a khur repairing engkim kan khawih thei e.
Rate: INBIAKREMNA (106)
6909266562 i

L.RSEPTIC TANK SERVICE

Septic tank paihfai,pipe fitting, Commode block, soak pit

repair leh a khur repairing engkim kan thawk thei e.
RATE : INBIAKREMNA
7630842234/7628867799

(20-2)

DIN DIN ELECTRICALS

Electric Bungrua chi hrang hrang rate tlawm takin kan pe thei e. Ina
awm chilh kan nih avangin engtiklai pawhin kan pan thei e.
Ph: 9366102425

